
Statusi i kursit (lëndës mësimore): Obligative
Përmbajtja e kursit Kursi fillon me shpjegime të shkurtra të valëve elektromagnetike dhe fazorëve, natyrën e elektromagnetizmit, përhapjen e valëve dhe paraqitjen e spektrit elektromagnetik. Hulumtohen konceptet e përgjithshme të linjave të transmetimit, duke përfshirë: rolin e gjatësisë valore dhe mënyrat e përhapjes së valëve, ekuacionet e linjës së transmetimit, konceptet e përhapjes së valëve, linjat transmetuese, duke përfunduar me raste të veçanta të linjave transmetuese si: linjat e shkurtra të transmetimit, linjat e hapura te transmetimit, transformatori  çerek-valor dhe përshtatja e impedancës. Janë të përfshira konceptet bazë të analizës vektoriale, gradientit, divergjencës, rotorit dhe operatorit i Laplasit. Janë analizuar dhe krahasuar, Ekuacionet e Maksuellit për Elektrostatikë, Magnetostatikë dhe fushat që ndryshojnë me kohën, te cilat jane shoqeruar me zbatimet praktike në inxhinieri. Temë kryesore e këtij kursi është përhapja e valëve të rrafshëta. Do të shpjegohen permitiviteti kompleks, përhapja e valëve të rrafshëta në mjediset pa humbje, lloje të ndryshme të polarizimeve të valës dhe aplikimet e tyre. Analiza krahasuese ndërmjet: Përhapja e valëve në dielektrikë me humbje të vogla dhe në përçues të mirë. Do të llogaritet densiteti i energjisë elektromagnetike për përhapjen e valës së rrafshët në mjedise me humbje dhe pa humbje.  Do të mbulohen edhe reflektimi dhe transmetimi i valëve në rënie normale dhe të pjerrët, Ligji i Shnellit dhe këndi i Brusterit. Do të nxirren koeficientët e transmetimit dhe të reflektimit për shembuj praktik të ndryshëm të përhapjes së radio valëve. Do të studiohen disa nga modelet e përhapjes së radio valëve për frekuenca te ndryshme dhe humbjet gjatë përhapjes në mjedise të ndryshme.
Qëllimet e kursit: Të iu ofrojë studentëve sfondin e nevojshëm për të kuptuar konceptet e fushave elektromagnetike që ndryshojnë me kohën, karakteristikat e valëve elektromagnetike dhe përhapjen e tyre në mjedise të ndryshme përmes rrugëve të ndryshme. 
Rezultatet e të nxënit: Pas përfundimit të suksesshëm të kursit, studentët duhet të jenë në gjendje të:
1. Zbatojnë analizën vektoriale për analizimin e sjelljes së fushave elektrike dhe magnetike ne konfigurime standarde;
1. Përshkruajnë parametrat e fushave të ndryshueshme me kohë, drejtimin dhe përhapjen e valëve në ajër si dhe rolin mbështetës të ekuacioneve të Maksuellit.
1. Shpjegojnë shembujt të bashkëveprimit mes valëve dhe mjedisit, për të bërë ndërlidhjen në mes tyre dhe shqyrtimeve dizajnuese dhe funksioneve në inxhinieri.
1. Ilustrojnë dhe analizojnë linjat transmetuese dhe përhapjen e valëve për rastet e ndryshme praktike.
1. Analizojnë aplikimin e modeleve për përhapje të radio frekuencave dhe humbjet për mjedise të ndryshme.

Metodologjia e mësimdhënies:  Ligjërata për aspektet teorike, ushtrime laboratorike, ushtrime numerike dhe mësime për pjesën praktike dhe zgjidhjen e problemeve inxhinierike.

